
“e-Tabib” mobil tətbiqində aldığınız 
tibbi xidmətlərin tarixçəsini izləyə bilərsiniz

İnternetdən istifadənin əhatə dairəsinin 
genişlənməsi rəqəmsal texnologiyaların inki-
şafına yol açır. Rəqəmsallaşma məlumatların 
elektronlaşdırılmasına xidmət edən, məlumat-
ların kağız daşıyıcılarında istifadəsini mini-
mallaşdıran və ya ümumiyyətlə ləğv edən 
prosesdir. Ölkəmizdə rəqəmsal texnologiyala-
rın üstünlüyü nəzərə alınır və bu istiqamətdə 
müvafiq dövlət qurumları tərəfindən önəmli 
addımlar atılır. 

Növbəti addım İcbari Tibbi Sığorta üzrə 
Dövlət Agentliyi tərəfindən atılıb. “e-Tabib” 
mobil tətbiqinin yeni təkmilləşdirilmiş və 
daha funksional versiyası, geniş xidmət növləri 
ilə istifadəçilərə təqdim olunub. Məqsəd istifa-
dəçilərin aldıqları tibbi xidmətlərin tarixçəsini 

vaxt itirmədən elek tron qaydada izləmələrini
rahat və çevik etməkdir. 

Qeyd edək ki, tətbiqin yenilənmiş versiyasında 
artıq blutuzu açmaq və GPS məlumatlarını pay-
laşmaq tələb olunmur. 

Mobil tətbiqə daxil olarkən istifadəçiləri Şəfa 
qarşılayır. Eyni zamanda o, proqramdan istifadə 
zamanı da bələdçilik edir.

Vətəndaşlar mobil tətbiq vasi təsilə tibb müəs-
sisələrinə müraciətləri, qoyulan diaqnozlar, müa-
yinə və laborator analiz nəticələri, tibbi arayış-
lar və göndərişlər vərəqəsi ilə onlayn qaydada 
tanış ola biləcəklər. Bütün sadalanan sənədlər 
mobil tətbiqdə “Şəxsi məlumatlarım” bölməsində 
əks olunur. Bununla yanaşı, göstərilən xidmətlə-
rin keyfiyyətinin ölçülməsi, vətəndaşların məm-
nunluğunun öyrənilməsi məqsədilə mobil tətbiq 
vasitəsilə xidmət göstərən tibb müəssisəsinin 
və tibb işçisinin fəaliyyətini qiymətləndirmək
mümkün olacaq. 

“e-Tabib” istifadəçiləri “Fay dalı məlumatlar” 
bölməsindən TƏBİB-in tabeliyindəki dövlət tibb 
müəssisələrini tətbiqdəki xəritə üzərindən görə 
bilər, ən yaxın olan tibb müəssisəsini seçərək 
mobil telefonlarında olan naviqasiya tətbiqləri 
ilə əlaqələndirə bilərlər. Əlavə olaraq, Xidmətlər 
Zərfi ilə təminata alınan tibbi xidmətlərlə, Milli 
peyvənd təqvimi, ən çox verilən suallarla tanış 
ola bilərlər. Əgər axtarılan sualın cavabı siyahıda 
yoxdursa əlaqə bölməsinə daxil olaraq yeni sual 
yaradıb müraciət göndərilə bilər. Eləcə də, mobil 

tətbiq vətəndaşlara ərizə, təklif və şikayətlərini 
göndərmələri üçün imkan yaradır. 

Mobil tətbiqə 2 üsulla daxil olmaq mümkündür: 
mobil nöm rə və ASAN Login ilə. Mobil nömrə 
ilə daxil olduqda tətbiqdəki COVID-19 və faydalı 
məlumatları görmək mümkündür. ASAN Login 
vasitəsilə daxil olduqda isə tibb müəssisələrinə 
edilən müraciətlər; həkim tərəfindən təyin olun-
muş diaqnoz; göstərilmiş tibbi xidmətlər; alınan 
tibbi xidmətin keyfiyyətinin qiymətləndirilmə-
si; göndərişlər barədə məlumatlar/göndərişlərin 
elektron forması; tibbi arayışlar barədə məlumat-
lar/arayışların elektron forması; laborator analiz 
nəticələri və s. ilə tanış olmaq mümkündür.

Gələcəkdə “e-Tabib” vasitəsilə həkim qəbuluna 
yazılmaq üçün randevu modulunun tətbiqi də 
nəzərdə tutulur. 

“e-Tabib” mobil tətbiqini yükləmək 
üçün QR kodu oxudun.


